
				இப்பக்கம் மெய்ப்பு பார்க்கப்படவில்லை
நட்பியல் அதிகாரம் 90

எரியான் சுடப்படினும், உய்வு உண்டாம்; உய்யார், பெரியார்ப் பிழைத்து ஒழுகுவார். 896 தீயால் சுடப்பட்டாலும் ஒரு சமயம் உயிர் பிழைத்து வாழ முடியும். ஆற்றல் மிக்க பெரியோரிடத்தில் குற்றம் செய்து நடப்பவர் தப்பிப் பிழைக்க முடியாது. வகை மாண்ட வாழ்க்கையும், வான் பொருளும் என் ஆம்தகை மாண்ட தக்கார் செறின்? 897 தகுதியால் பெருமை வாய்ந்த பெரியார், ஒருவனைக் கோபித்தால், அவனுக்கு வகை வகையான சிறப்புக்கள் உள்ள சுக வாழ்வும் அளவற்ற செல்வமும் இருந்து என்ன பயன்?

குன்று அன்னார் குன்ற மதிப்பின், குடியொடு, நின்றன்னார் மாய்வர், நிலத்து. 593 மலைபோன்ற பெருமை உடைய பெரியார் மனம் நொந்து கோபிக்க நேரிட்டால், உலகில் நிலைத்தவர் போல் உள்ளவர் குடும்பத்தோடு அழிந்து போவார். ஏந்திய கொள்கையார் சீறின், இடை முரிந்து, வேந்தனும் வேந்து கெடும். 899 உயர்வான தவக்கொள்கை உடைய பெரியார் கொதித்து எழுந்தால், நாட்டை ஆட்சி செய்கின்ற அரசன் ஆனாலும் பதவி இழந்து கெடுவான். இறந்து அமைந்த சார்புஉடையார் ஆயினும், உய்யார்சிறந்து அமைந்த சீரார் செறின். 900 மிகுந்த சிறப்பான தவத்தை உடையவர் கோபித்தால், எத்தகைய துணை உள்ளவரானாலும் தப்பிப் பிழைக்க இயலாது. (பெரியார் என்பவர்; தவ வலிமை உள்ளவா, ஒழுக்க சீலரான முனிவர், மகான், தனக்கென வாழாப் பெருந்தகையாளர்).

